
N
anomboka omaly alatsinainy no niverina an-
tsekoly ny mpianatra ary miatrika indray ny
taom-pianarana vaovao 2022- 2023. Sempotra

tanteraka ireo ray aman-dreny marobe tamin’ny fano-
manana sy fampidirana an-tsekoly ny zanany. Nia-
raha-nahalala tsara ny fidangan’ny vidin-javatra toy
ny fitaovam-pianarana sy ny kojakoja samihafa mi-
fandraika amin’izay fianarana izay. Nanampy trotraka
ihany koa ankehitriny ny fisondrotry ny saran-dalana
ka mampitombo ny fandaniana ao an-tokantrano.
Zaza madinika sy ny kilonga ve hoentina mandeha
dia an-tongotra lava maraina sy hariva eo, ho reraka
izy ireo tsy hahavita n’inona n’inona intsony aoriana
kely sy tsy hiasa firy ny sainy any am-pianarana. Fa-
tiantoka lehibe ho an’ny ray aman-dreny sy ny ankizy
ny vokatr’izany satria sady lany vola, no lany fotoana
ka hisy fiantraikany ihany koa any amin’ny vokatry ny
fianarana.  
Niady irery ireo ray aman-dreny niatrika ny fampidi-
rana an-tsekoly ny zanany. Tsy hita izay mba fanam-
pian’ny fitondrana, fa niendrika fampiresahana ny
vahoaka aza no betsaka. Nambarany mantsy fa hoe
maimaim-poana ny fianarana amin’ireny sekolim-
panjakana ireny kanefa nahavariana sy nampieritre-
ritra ny fahitana ireo nilahatra teny amin’ny banky
maro samihafa teto an-drenivohitra nandoa vola ho
an’ny sekoly hianaran’ny ankizy. Tsy mitombina ny
hoe tsy mandoa vola sy maimaim-poana ny fianarana
any amin’ny sekolim-panjakana, fa tsy nisy ray aman-
dreny nandefa bôjy ny zanany nianatra izany. Mien-

drika famitaham-bahoaka izany. Misy aza hatra-
min’izao ray aman-dreny mbola tsy nahavidy ny fitao-
vam-pianaran’ny zanany. 
Ny tsapa ihany koa, dia alaim-panahy, na variana fot-
siny amin’ny fotoana fidiran’ny mpianatra toy izao ny
tomponandraiki- panjakana eo anivon’ny seha-pam-
pianarana.  Rehefa milamina ho azy ireo ny fidiran’ny
mpianatra toy izao, dia ampy izay aloha ary vita ny
asa. Adino sy tsy voasaina mihitsy amin’io ireo zaza
tsy tafiditra an-tsekoly mirenireny fotsiny eny rehetra
eny. Noho ny fahasahiranan’ireo ray aman-dreniny sy
ny fahantrany lalina mihitsy no anton’izany.  Tsy nisy
mazava hatreto ny ezaka nataon’ny fitondrana
momba azy ireo, na ny fanampiana ireo ray aman-
dreniny. Fanentanana hatrany no ataon’ny fitondrana
amin’ny fampidiran’ny ray aman-dreny ny zanany an-
tsekoly, f’angaha izy ity vitan-dresaka fotsiny toy
izany? Mitabataba sy misehoseho ery ireo fikamba-
nana milaza ho mpiaro ny zon’ny ankizy isaky ny vo-
lana jona, kanefa tsy re feo sy hita akory izy ireo
amin’ny tranga toy izao fampidirana an-tsekoly ny
mpianatra izao. Miendrika fisehosehoana no betsaka,
fa ny asa mivaingana tsy hita mazava. 
Olana vitsivitsy ihany amin’ireo tranga marobe atre-
hin’ny ray aman-dreny sy ny mpianatra ireo voare-
saka ireo. Ity seha-panabeazana sy fampianarana ity
no anisan’ny be olana tsy voavaha indrindra eto
amin’ny firenena. Itarafana mazava tsara ny tsy fa-
hombiazan’izao fitondrana Rajoelina izao io.  

Nanoloana ny tranga na-
hafatesana olona 24 sy
naharatrana olona  maro
taorian'ny fitifirana na-
taon'ny zandary tany
Ikongo  noho ny raharaha
hala-jaza varira,  dia na-
neho ny fiombonana ala-
helo tamin'ireo vahoakan'
Ikongo  ny praiminisitra
teo  aloha Monja  Roin-
defo,  no mitondra ny teny
fampaharezana. Tsy la-
hatr'Andriamanitra ny toy
izao hoy  izy  fa vokatry ny
aretina mikiky ny fiaraha-
monina noho ny firongatry

ny tsy fandriampahale-
mana isan-karazany  sy
ny fanjakana misy,  izay

mampanontany tena  iha-
ny hoe : amin'ny lafiny
inona no tena mampa-
homby azy satria dia mi-
korontana tokoa ny fiara-
hamonina malagasy an-
kehitriny.  Lasa ny fanja-
kana mihintsy sy ireo
antana-toham-panjakana
no tsy itokisan'ny va-
hoaka malagasy raha ta-
rafina amin'ny zava-misy
sy iainana amin'izao.
Raha amin'ny fahitalavitra
sy radio no ahitana sy an-
drenesana ny tifitra, vono-
olona sy fifanafihana ma-

ro samihafa any amin'ny
faritra tsy milamina any
Afrika, dia zary efa ho fa-
hita matetika eto amin-
tsika izany.
Koa manao "Antso Avo"
amin'ireo Mpampiasa ny
fahefam-panjakana fa: 
Tsy ny any Ikongo ihany
no ilàna fanadihadiana fa
dia ny firenen-tsika ma-
nontolo mihintsy, mba ha-
merenana ny filaminana
isam-paritra sy isam-pia-
rahamonina eto Madaga-
sikara.

Faritra Menabe  

samy manao izay tiany ireo olom-boafidy sy olom-boatendry 

Vondrona Eôrôpeanina

isabelle delattre Burger no 
ambasadaoro vaovao

Ohatra  ny tany tsy misy
fanjakana intsony ny ao
Menabe satria dia samy
maka ho azy ireo olom-
boafidy sy olom-boaten-
dry .  Hita ao  Menabe ny
ben’ny Tanana sy solom-
bavambahoaka tsy mifa-
naraka , hany ka miteraka
tsy fandriham-pahale-
mana sy fampandrosoa-
na . Misy ao koa ny olom-
boatendry samy olom-
boatendry tsy mifanaraka,
ka variana mifampitory sy
mifanaratsy fotsiny . Eo
koa ireo olom-boatendry
sy olom-boafidy tsy mifa-
naraka , hany ka mikoro-
tana tanteraka ny fitanta-
nan-draharaha ao Me-
nabe . Raha ny resaka fa-
matsiana jiro fotsiny no
jerena  dia vaovao diso no
asain’ny tompon’andraiki-
tra hamparitaky mpanao

gazety satria  raha nisy ny
fihaonan’ny ray aman-
dreny teo an-toerana dia
nilaza ny tompon’andrai-
kitra fa tsy afaka miala
amin’ny fahatapahana
jiro ny distrikan’ny Moron-
dava.  Akory anefa ny  ha-
gagan’ny maro fa nandri-
tra  ny hetsika izay noka-
rakarain’ny solombavam-
bahoaka voafidy tao Mo-
rondava dia tsy tapaka
mihintsy ny jiro nandritra
ny telo andro,  saingy re-
hefa vita ny hetsika festi-
val Rifatsa dia niverina
maty indray ny jiro amin’
ny folo ora alina , ary tsy
niverina raha tsy amin’ny
enina ora maraina.  Koa
miantso ny tompon’an-
draikitra ambony ny va-
hoaka ny mba hijerena ny
zava-misy any Menabe
satria toa manjaka tante-

raka ny tsy fandriham-pa-
halemana .Ny vidin-java-
tra moa dia samy manao
izay tiany ireo mpivarotra.
Raha izao no mitohy dia
ahiana ny hisian’ny het-
sika ataon’ny vahoaka
izay efa nisy ihany no
saika hihetsika , fa saingy
tratran’ny ramatahora dia
tsy raikitra satria izay ma-
neho hevitra dia henje-
hina sy hamoronana he-
loka hanenjehana azy .
Sahirana tanteraka ny fi-
raisamonim-pirenena sy
ny justice et paix satria
dia henjehina sy toriana
tsy havela hanao ny
asany.  Distrikan’ny Mian-
drivazo sisa no mba hany
milamina sy mandry faha-
lemana nohon’ny firaisan-
kinan’ny tompon’andrai-
kitra ao ary eo koa ny tsy
fampifangaroana ny poli-

tika sy ny fitatanan-draha-
raha satria ny hetsika re-
hetra izay atao ao Mian-
drivazo dia tsy ahitana
loko politika na dia iray
aza . Ny mampalahelo
anefa  etsy andaniny  dia
miseho lany ny fanalàna
sy fanesorana  ireo olom-
boatendry ao Miandrivazo
izay hita  fa tena  manao
ny asany ho an’ny va-
hoaka. Koa manao antso
avo ireo vahoaka sy ben’
y Tanana ao amin’ny dis-
trikan’i Miandrivazo ny
mba tsy hanovàna ny
tompon’andrikitra ao ami-
ny nohon’ny resaka poli-
tika,  satria dia hita ny vo-
katra azo tsapain-tanana,
indrindra fa ny eo amin’ny
lafiny fitandroana filami-
nana

Rajepa

"Fantaro ny zavatra rehetra; hazony 

mafy izay tsara."

Ny TeNy FiaiNaNa

Ny Masoivoho vaovaon’ny Vondrona Eôrôpeanina 
eto Madagasikara.

Efa tonga eto amintsika ny Ambasadaoro vaovaon’ny
Vondrona Eôrôpeanina eto Madagasikara hisolo ny
Ambasadaoro teo aloha Giovanni Di Girolamo. Rama-
toa Isabelle Delattre Burger indray, no ho Masoivo-
hon’ireo firenena Eôrôpeanina miisa 27 eto amintsika
manomboka izao. Efa lehibe nisahana an’i Afrika sy ny
Ranomasimbe Indiana tao amin’ny Vondrona Eôrôpea-
nina izy, mialoha izao nanendrena azy ho Ambasa-
daoro eto Madagasikara izao. Omaly ity diplaomaty ity,
no nanatitra ny dika mitovy ny taratasy fanendrena azy,
tamin’ny lehiben’ny diplaomasia Malagasy, Richard
Randriamandranto. Heverina fa mbola hanamafy izy,
ny tsy maintsy tokony hanatanterahana ny fikaonando-
ham-pirenena eto Madagasikara, mba hisian’ny fifidia-
nana mangaraharaha, tsy hiteraka korontana, sy
eken’ny rehetra, amin’ny fifidianana ho avy eto amint-
sika.

Isambilo

Antoko UNDD

hamafisinay  ny maha zavade-
hibe ny fampihavanana

Nisy ny fanambaràna  nataon’ny  antoko UNDD  ma-
noloana  ny  tranga  nahafatesana Malagasy tany
amin’ny distrikan’Ikongo sy naharatràna olona maro .
Nisy ihany koa ny sosokevitra naroson’izy  izy  ireo
mba hamahàna ny olona mianjady  eto amin’ny fire-
nena Manoloana ny zavamisy mampalahelo hiainan’ny
mpiray tanindrazana any Ikongo izay namoizana aina
malagasy , dia tsy hainay  mpitarika sy mpikambana
ato amin’ny antoko UNDD ny hangina. Miondrika am-
panajana sy miara-miory amin’ireo havana namoy fia-
nakaviana, vady, zanaka, mpiray tampo, mpiara-
monina izahay. Miara ory aminareo izahay ary miton-
dra ny teny fampaherezana amin’ny anaran’ny antoko.
Mirary fahasitranana haingana ho an’ireo naratra ary
mankahery ireo mpitsabo manao ny ainy tsy ho zavatra
mikarakara ireo marary . Melohinay marindrano eto ny
fakana ankeriny sy fampihorohona tsy misy farany ny
zaza sy ny olona varira miseho lany etsy sy eroa izay
loharanon’ity trangan-javatra mahonena ity. Tsapan’ny
rehetra ankehitriny ary mbola hamafisin’ny zava-misy
ny maha-zavadehibe ny fampihavanana amin’ny am-
baratonga samihafa eto amin’ny tany sy ny firenena.
Ny Fampihavanam-pirenana izay nataon’ny antoko
Undd filamatra no antoky ny fampivoarana sy fiaraha-
monina mirindra. Manainga ireo mpitondra mahefa
isan'ambaratongany koa hanao laharam-pahamehana
izany . Fampihavanam-pirenena tena hatrany ifotony
no  ahafahan'ny rehetra miara-manarina  ny Firenena
iombonana.

Praiminisitra teo aloha monja roindefo

tsy lahatr’andriamanitra  ny nahafatesana olona tany ikongo 


